
Natsuwa ko zaman shiru

Saboda mu iya jin karamar muryar Ubangiji Allah da ke shigowa zuciyar mu, ya zama dole, mu ma mu yi tsit.  Ubangiji Allah ya ce, “ku yi shiru, ku sani ni ne Allah, Madaukaki ne cikin sauran al’umma (Zabura 46:10)”.  Wannan aya a wani juyi ya ce “banda fama, ka mance, ka huta kawai, ka sami ni ne Allah”.

Sau dayawa, moriyar shiru a lokacin da muke zuwa gaban Ubangiji, kan wuce mu.  Mun cika garaje, sai mu sheka a guje mu fada wa Allah bukatun mu, maza-maza mu koma a gurjiye.  Na yi imani, wannan hali ba zai kai mu duniyar ruhu ba.

Har in yi zumunci da Allah, da farko dai dole ne mu koyi natsuwa mu yi shiru a gaban Allah.  Habakkuk ya je wurin tsaron sa da niyyar yin addu’a (Hab. 2:1).  Da asuba tun gari bai waye ba, Yesu ya je wani wuri ya kebe kansa don ya yi addu’a (Markus 1:35).  Ko wace rana bayan wa’azin bishara, Yesu kan komo kan dutse domin yin addu’a.

Idan mutum na mu na ciki zai yi zumunta mai tasiri Allah, to dole ne mu kawar da abin da zai iya dauke mana hankali.  Mu kebe kan mu gudun kada a dame mu, saboda mu iya natsuura cikin zuciyar mu kada wani abu ya dauke mana hankali.

Na biye, mu ladabtar da kowace murya da karkataciyar shawara da ke neman jan hankalin mu, domin mu koyi yadda mutum na ciki zai natsu, yayi shiru a gaban Ubangiji Allah..  sai mun koyi wannan hali kafin mu iya jin muryar Ubangiji a cikin zuciyar mu.


Akwai hanyoyi da yawa da zamu ladabtar da wadannan muryoyin.  Da farko, kana iya jera su yanzu bayan dan lokaci za a nuna maka abin yi.  Na biye kuma, kana iya ladabtar da mutum na ciki ta wurin mayar da hankalin ka gaba-daya akan Yesu.  Za ka iya bude idon ka, ka gani cikin Ruhu abinda ubangiji allah ya ke so ka gani.  Ka tada ido, Allah ya yi maka budi.  Wannan zai jawo hankalin ka ya komo wajen Allah Uba da Da kuma.

Za ka iya gane “kukar zuciyar ka” har ka maimata shi sau da sau.  Kuka zuciyar ka, shi ne wannan abin da zuciyar ka yake neman ya bayyana a kowane lokaci.  Ni kan ji shi kamar wata waka ne da ke zuwa akai-akai a cikin zuciya ta, masamman da asuba.  Duk lokacin da muke son mu gane irin wannan, sai mu kasa kunne, muji irin wakan nan da ke bubbugowa daga zuciyan mu sai mu ma mu sa kai-mu ci gaba da hakan.

Ga misali, kamar wata rana ne a rayuwata da abubuwa su ke neman dugurgucewa, Allah kuma kamar ya yi nisa da ni, har da ban iya ganin sa ba, balle in ji shi.  Kwasam sai wata yar waka ta bugo daga zuciya ta mai kolmomin biyu taki “Ubangiji taso” yayin da na raira wannan waka sau da sau, a karshe dai sai Ubangiji ya fara cikin sa, na gane kasancewar sa a rayuwa ta kuma.  Don haka, sai mu himmatu ga raira wakar da ke bubbugowa daga cikin mu har sai mun cimma manufar sa.


Kila hankalin ka ya nema ya tashi, yayin da kake shiru a gaban Allah.  Shi din ma a kawar – saboda ka iya karba daga Ubangiji, ba tare da yanayin jiki ya hana ba.  Ka nemi wuri, ka sake, ka ji dadin zaman ka yayin da kake addu’a (1 Tarihi 17:16).  Kada ka bari ko yarda hankalin ka ya tashi amma ka sake, ka huta kurum.  Ko ka lura da yadda kake numfashi sa’anda ka farka daga barci?  Ka lura, ka duba numfashin ka, ka ga ko kana sake.  A lokacin da na fra magana a bayanal jama’a, tsoro kan kama ni, ina numfashi da sauri.  Na tarar cewa ina iya kwantar da hankali, idan na yi numfashi na daidai ina a ja hankali ka yi cikiyar ka duba yadda ka ke numfashi, zai taimaka ka kwantar da hankalin ka-ka huta.

Haka kuma, bisa fadin Littafi Mai –Tsarki akwai alaka tsakanin numfashi da ruhu.  Dukan su biyu, suna da tushe daga wata kalmar Helenanci da Yahudanci.  Lokacin da numfashi ya dauke, ruhun mu ma ya fita kenan.  Na amince, ba kuskuri ba Littafi Mai-Tsarki ya ce akwai alaka tsakanin wadannan kalmomin.  Na tarar cewa ina iya jan numfashin ruhun Yesu tsantsa kamar yadda nake fitar da gurbatatcen numfashin ruhun kaina.


“Ku natsu shiru ku sani”, Natsuwa ko shiru, ba shi ne kawai babban buri ba.  Ina so in zama shiru in natsu a tunani na da zuciya da dukan jiki na kuma saboda zuciya na ya rabe, ya kuma na kuma gane kasancewar Allah a ciki na Izawar Ubangiji ba garaje, don haka da natsuwa da ladabtarwa ake kama tasar sa.


A zama shiru ko natsuwa, ba na kokarin yin kamai.  Ina neman sadarwa da Ubangiji mai kauna.  Ina maida hankali kan wannan lokaci har in dandana kasancewar sa a lokacin.


Ba a hanzarta ko dolanta zama a natse ko shiru.  Amaimakon haka sai a kyale har ya auku don kansa.  A wani lokaci a wannan yanayin, sai Ubangiji ya dau fansa har ka gane kasancewar sa a cikin ka.  Siffar sa zai yi ta shigowa da rai.  Muryar sa ya fara magana, yana baka hkima da karfi kuma.  Za ka tarar kana “cikin Ruhun”  (wahayin Yahaya 1:10).

Natuswa ko zama shiru, abu ne da mutum zai koya, musamman mutane masu al’adun kasashen yammo wadanda kullum a sauri suke.  Duk da haka, dole ne zumunci mu da Allah ya fara daga nan.  Lokacin da mutum ya zo yin addu’a, ka kimsa hankalin ka a wuri daya a mintina na farko, sai ka cigaba bayan ka natsu shiru a gaban Allah.  A wannan lokaci, za ka gane kasancewar Allah, Lokacin ne za ka iya zumunta mai tasiri.za ka tarar cewa abu ne mai sauki yana kullum.  Ga wasu kuma, sun fi so a yi shi a kungiya domin hakan kan taimaka, su iya natsuwa.  Yanayin wuri kan iza zama shiru a natse.

YADDA ELISHA DA DAUDA SUKA NATSAR DA KANSU SHIRU
Yana da ban-sha’awa in yi nazari a kan mayan annabawan Littafi Mai-Tsarki, in ga yadda suka yi yayin da suske neman dandana ikon madaukaki.  Mun tarar cewa, lokacin da Elisha yake son ya karbi kalmar annabci daga wurin Ubangiji a 2 Sarakuna 3:15 sai ya ce “Amma yanzu sai a lawo mini mai-kidin molo.  Ya zama fa, sa’anda mai molon ya zo, ya kada, hannun Ubangiji ya sauko a kan-sa.  Ya kuwa ce, In ji Ubangiji………”

Mun ga yadda Elisha ya yi amfani da waka, ya dtaimaka masa ya kama tashar muryar Allah da ke cikin sa, ba tare da wata lissafi ba.  Yana da ban-sha’awa a kula da cewa lissafin mutum – taka, aikin bangaren hagu na kwakwalwan mutum ne kamar yadda masana suka gano, haka kuma waka da ilhami wato yadda mukan ji shigowar maganar Allah a cikin mu, aikin bangaren dama na kwakwalwan mu kenan.


Ko zai yiwu in bada wannan shawara, idan mutum zai kauce wa yawan nazari ko lissafi wanda aikin banjaren hagu na kwakwalwan mutum ne zuwa ilhami ko yadda mukan ji shigowar maganar Ubangiji a cikin mu wadda ke zuwa ta bangaren dama na kwakwalawar mutum ne, mutum yana iya yi kamar Elisha ya mori waka (shi ma ta bangaren dama na kwakwalwa yake shigowa?  Wannan ya iya haifar da kauce wa amfani da bangaren kwakwalwa na hagu zuwa na dama.  Yana da sauki, kuma Littafi Mai-Tsarki ne sosai kuma.  Lalle Dauda yayi haka yayin da yake rubuta zabura.  Sun yi amfani da waka, kuma an rubuta abinda ya wakana tsakin shi da Ubangiji Allah.


Na ga fa’idar raira wakar kauna ko soyayya wa sarkin sarakuna, ina ganin holonkalmomin a zuciya na yayin da nake rairawa.  (Budi ta ruhu ko ruya yana shigowa ta bangaren dama na kwakwalwan mutum ne).  Nan da nan sai in kama tashan ilhami ko shigowar kalmar Allah kalmomi masu daraja wadan-da Ubangiji na da sarki na yake bani.

Jadawalin da ke kasa, waiwaya ne kan wasu nanyoyi masu inganci da za ko ladabtar da kan ka wajen natsuwa, shiru.

KAWAR DA HAYANIYAR DA KE CIKIN CIKIN MUTUM



(muryoyi, tunani barkatai, faradadi)

	Matsala (Damuwa)
	Amsa, bukata ya biya

	1.  Tunanin abubuwan da za a yi
	1.  Ka rubuta su, maganin mantuwa

	2.  Kullum kana tunanin zunubi
	2.  Ka furta zunuban sai ka tsanya tufafin     adalci

	3.  Tunanin ka ya kasa saya a wuri daya.
	3.  Ka sa zuciyan ka akan Yesu har ya zama kamar budi ta ruhu.

	4.  Akwai bukatar ka san abinda zuciyar ka ke ciki.
	4.  Ka fara raira waka kana sa kunne ga wakar da ke bubbugowa daga zuciyar ka.

	5.  Bukatan karin lokacin zumunci da Ubangiji bayan ka rigaya ka kimsa kana natse shiru.
	5.  Ka ankara lokatan da kan yi wasu abubuwa kamar ba kai ba.  (kamar su tukin mota, wanka wasan motsa jiki, ayyukan motsa jiki) a wadannan lokatan, kana iya sauraron Ubangiji.


GANE YANAYI KO LAKACIN DA AN RIGAYA AN NATSU SHIRU
Muhiman abubuwa guda biyar da ake la’akari akan su, su ne kamewa, sa hankali, bari ya kasance  (a kyale), karbar sako da fara’a da bin abinda ke gudana ko abinda ke wakana.  Akasi ko kishiyan wadannan su ne tashin hankali, abin da ke dauke hankali, abinda ya sha karfi, yawan ayyuka da kuma fede tunani ko lissafin sa.  Ana auna shi kamar hata ko a yi masa maki.

(Damuwa)

An umurta binbini a ko’ina cikin nassi, haka ma wadannan muhiman abubuwa da aka nuna a bisa.  Mu duba wadannan tare.

Gargadi daga Littafi Mai-Tsarki game da kamewa

Wato har yanzu da akwai sauran wani hutun Asabar ga jama’ar Allah, domin kuwa duk wanda ya shiga inuwar Allah, ya huta kennan daga ayyukansa, kamar yadda Allah ya huta daga nasa.  Saboda haka sai mu yi himmar shiga inuwan nan, kada wani ya kasa shiga saboda irin wannan rashin biyayya.  (Ibraniyawa 4:9-11).

Su wa kuma ya rantse wa, cewa ba za su shiga inuwa tasa ba, in ba marasa biyayyan nan ba?  Sai mu ga, ashe, saboda rashin bangaskiyarsu ne suka kasa shiga (Ibraniyawa 3:18-19).

Gargadi Daga Littafi Mai-Tsarki Game Da Sa Hankali Akan Abu
……….. Sai mu ma mu yar da dukkan abinda ke nauyaya mana, da kuma zunubin da ya dafe mana, mu kuma yi tseren nan da ke gaban mu, mu na zuba ido ga Yesu, shi da yake shuigaban bangaskiyar mu, da kuma mai kammala ta ……. (Ibraniyawa 12:1,2).

……….  “Lalle hakika, ina gaya muku, Dan baya yin kome shi kadai, sai abin da ya ga Uba na yi.  Domin duk abinda da Uban ke yi, haka shi Dan ma ke yi”  (Yahaya 5:19).

Gargadi daga Littafi Mai-Tsarki game da “bari ya kasance” (a kyale)
A daina fama, a kyale, a sake ku sani ni ne Alla (Zabura ta 46:10)
Kada ku damu da kome, sai dai a kowane hali ku sanar da Allah bukatan ku, ta yin addu’a da roko, tare da gode wa Allah.  Ta haka salamar Allah, wadda ta fi gaban dukkan fahimta, za ta tsai da zukatanku da tunanin ku ga Almasihu Yesu. (Filibiyawa 4:6,7).

Gargadi daga Littafi Mai-Tsarki game da karbar Sako da fara’a
Ku zauna a ciki Na, Ni kuma  a cikin ku, kamar yadda reshen inabi ba ya iya ya’ya shi kadai, sai ko iya ba, sai kun zauna a ciki Na.  Ni ne itacen inabin, ku kuwa rassan, wanda ya zauna a ciki Na, Ni kuma a cikin sa, shi ne mai yin ya’ya da yawa.  Domin in ba game da ni ba, ba za ku iya kome ba. (Yah.15:4,5).

Gargadi daga Littafi Mai-Tsarki game da bin ke gudana (wakana)
Duk mai gaskatawa da ni, kamar yadda Nassi ya fada, ‘Daga zuciyarsa ne kogunan ruwan rai za su gudana’  To wannan shi ne ya fada game da Ruhu, wanda masu gaskatawa da shi za su karba-----  (Yah. 7:38,39)

Bisa abubuwan da aka jera akasa, wadanne halaye ne suka yi daidai da naka a wajen binbini ko tunani akan maganar Allah da halin rayuwar ka, ganin tsrkaci ko tunani akan maganar Allah ko kuwa zama a cikin Kiristi, hali ne na rayuwa.  Wannan zai taimaka wajen koyon natsuwa shiru a gaban Allah Ubangiji Madaukali.

Kamewa wato Hankalli Kwance
· Bugub zuciya na a natse, daidai, yadda ya kamata.

· Numfashi na a natse, ba wahala, cikakke, daidai kuma.

· Tsokan jikina, dantse na ba ya samun damuwa ko ya rike kankan ko ya duukule ko dai datse.

· Bana jin kusunniya wato hankali ya tashi, in kasa zama wuri daya (bana farfar)

Bana fargaba ko in damu wai ko wani yana kallo na. 4b

· Bana fargaba ko in yi ta zufa.

· Ba safai nake jin ragawa wato in yi fisari ko wani abu makamancin haka ba

· A sukuni na ke abubuwa na daidai.

· Baki na baya bushewa

· Ina jin garau da kuza’ari.

· Bana jin ciwon kai.

· Bana jin kasala ko nauyin jiki

· Kafada da wuya ko bayana, ba su mini ciwo ko gajiya.

· Fatan jikina lafiyta kalau.

· Idanu na basu fitda ruwa ko hawaye.

· Ciki na ba ya rudewa.

· Bani da damuwa wajen cin abinci

Sa Hankali akan abu
· Bana tunani barkatai

· Bani da damuwa wajen tuna abinda ke faruwa.

· Ba na dogon damuwa akan matsaloli.

· Hannu (yatsa) na goma, bani da damuwa.

· Ba na raba hankali na.

· Na kan sa hankalina akan abu da kyau.

· Na san buri na a rayuwa da abinda yafi dauke hankali na.

· Ina daukan rayuwa da sauki, ina bin kome daki-daki.

· Ina tsai-da zuciya, in sa hankalin a cik akan abu.

· Ina sa hankalina akan abinda nake yi.

· Da alamar ina da kyakkyawar fihimta.

· Ba na rikicewa

· Ba na yarda abubuwa su dame ni

· Na kan sa rai na akan abinda na yi niyyan yi.

· Ko da abubuwa sun daburce mini, ina iya kame kai na in bi tsari daidai.

· Kullum ina fadake

· Ina bada lokaci na ga kowane abinda na zaba in yi.

· Ni kan nitsu cikin aikina, ba na wasa da aiki.

· Na kan yi lura sosai

· Kamar abubuwa ba su cika shige mini duhu, ni kan gane su sosai.

· Ba na cika samun damuwa waje aiwatar da abinda dawainiya ta.

· Ba na rabe hankali na don matsaloli

· Da alaman ina sane da abubuwa

· Ba na kasa tsai-da zuciya kan abinda na yi niyya.

· Ba na sa kira biyu a wuta.

· Ina bin abinda zamani ta kawo o, ina dana kowane abin alheri ko arziki da ya fito

· Tunani na kamar madubi ne, yana nuna abin duniya da na ruhu ba murdiya.

Bari ya kasance haka ko a kyale shi haka 
· Ba zankashe kaina don bukatu ba.

· Duk da gazawa ta, bana damen rai na.

· Ba na hura wa kaina wuta in ce lalle-lalle.

· Ina yarda da hukuncin Allah

· Daidai ne in ce “kowa ya yi abinsa” game da wasu bukatai na

· Ina iya tsarrafa muhiman abubuwa

· Ba na masan kaina akan abinda ba zan iya canzawa ba.

· Sai in yafe kawai, in yi rayuwa ta

· Ina da saukin kai

· Wasu guri na ba su da muhimmanci in aka gwada su da damuoyi

· Bayan na yi aiki tukuru, sai in huta in bar sauran wa Allah

· Ina jin hakuri

· Ina jin daidai ne kada in damu kan abinda bai kai damuwa ba ko na jiya ko wanda bai zo ba tukuna.

· Ba ya damu na in wasu abubuwa ba su yiwu ba.

· Ba ya damu na in rugunmi kaddara

· Ba na jin sai an karasa komai a lokaci guda

· Ba na ganin munin abu ko da bai yi daidai ya abin da nake nufi

· Na san zafin nema baya kawo samu don haka ba na damun kaina

· Ba na damun kaina ko wani ga gani na ko in yi abinda ke daidai ko in sami yabo a idon wani

· Ba na jiran wani ya amince ko yarda da abinda na ke yi

· Ina jin kasancewa gaba-gaba wajen cimma buri ko kulla shawara akan abubuwa

Karbar Sako da Fara’a
· Ina sane da cewa Ubangiji Allah yana gudanar da ayyukan sa ta gare ni

· Ina matukar dogaro kan Ruhu Mai-Tsarki domin kome a rayuwata.

· Na amince da kasancewar Ruhu Mai-Tsarki

· Ba na kome da kokari ko iyawar kaina

· Na kan mori kolma daya ko jimla cikin addu’a a lokacin da bukatan haka ta taso

· Da sauri nakan gane idan gwaninta ko girman kai yana son ya sha kaina.

· Ina ganin kaina kamar wanda baya rayuwa don kan sa, wani ne ya cika ni

· Na yarda cewa karfi na daga wurin Ubangiji ne

· Na yarda Ubangiji Allah shi ne biyan bukata na.

· Na gane, na yarda hikima na daga Ubangiji Allah ne

· Ina sane da cewar bane kome don kaina

· Ina sane da cewa Yesu Kiristi ne ya tsanya mini adalcin sa

· Ina ganin kaina kamar wanda Kiristi ya tufatar da adalcinsa

· Ina ganin kaina kamar wani masaki da ke dauke da wani a cikin sa

· Idan na yi nasara, nandanan nakan gane cewar Yesu ne ya bani nasarar

· Idan ban yi nasara ba, ina sane da cewa ban dogara da kuma nemi bishewan daga wanda ke raye cikina ba

· Ba gogurmaya balle fama nake aiwatar da ayyuka na.

Bin abinda ke aukuwa ko wakana
· A rayuwa ta, ina kama tashan abinda ke aukuwa ta ikon Allah

· Na gane cewa Ruhu Mai-Tsarki yana bubbugowa ne kamar kogi daga cikin ciki na

· Da yardar rai cikin dadi nake rayuwa bisa ayyukan da ke wakana a ciki na

· Ina jin dadin rayuwa cikin “Akwatina”

· Ina jin yawan lissafi bashi da amfani kamar aukuwar al’amuka tare nazari ko lissafawa

· Na fi jin dadin bishewa ko izawa daga cikin ciki na

· Ina ji kamar ina tafe da al’amura da ke wakana

· Ina sane idan abu na gudana a ciki na 

· Na kan kwatar da hankali na yayin da nake aiki domin in dandana abinda ke wakana a ciki na

· Ina sane da aukuwar al’amari na ruhu wanda ni ne na kirkiro a ciki na

· Na kan nemi kebabben wuri domin in cimma buri na cikakke

· Nakan nemi wata kungiya in ji dadin wannan abu tare da su

· Sai natsu, in sa hankali na, in sake domin al’amarin ya wakana

· Lokacin da al’amari ya ke aukuwa, ba ne katse shi har sai na cimma karshen sa

· Ba na wani aiki, sai na gane aukuwar

· Nakan magance damuwa idan na gane aukuwar ikon Ubangiji a ciki na.

· Yayin da nake koyon irin wannan rayuwa, nakan tarar yana sauki kuma yana aukuwa kullum.

· Na fahimci cewa  abinda taso daga nan yana dadewa

YANAYIN AYYUKAN KWAKWALWA
Wasu bincika da aka gudanar a dakin gwaje-gwayen barci yana da ban-sha’awa domin ya danganci natsuwa shiru da na ke magana akai.  An gano cewa idan muna falke gararau, ayyuka ko abubuwa da yawa kan gudana a tunanin mu.  Amma idan muna cikin hutawa ko ma mun shiga barci, wadannan tunanin kan ragu sosai har ya kai yanayin da ake cewa alpha level a turnance wato daga beta level kenan idan muna a falke wannan wata hanya ce, ko magwajin kwakwalwar tunanin mu yana zama kamar yadda Allah ya umurta.

 Na fadi haka ne domin hakn ya taimaka mini sosai, ni da nike mutumin kasashen yamma mai yawan nazari saboda amfani da bangaren hagu na kwakwalwa ta.  Na sani cewa natsuwa shiru a gaban Allah Ubangiji ba kamar fahimta irin ta mutum  ce kawai ba, Mutum yakan shiga wata famni ne na rayuwa (wato wata sani ne na zuciya) wannan ya kan bayyana, har  ana iya auna shi da kayayyakin kimiya.  Irin wadannan kayoyyakin za su iya taimakawa mutum har ya koyi yadda zai shiga irin wannan hutu da Littafi Mai-Tsarki ya kira natsuwa shiru a gaban Ubangiji.

Mun hada kudi har Dolar Amirka 49 da wani fasto ma’aikaci a majami’ar da na ke aiki mun sayi wata na’urar kimiya da ake gwada yanayin fatar jikin mu tum.  Na yi amfani da shi har na sawon mako biyu yayin da nake koyon natsuwa shiru agaban Ubangiji.  Na tarar ya amfame ni saboda na kan auna yanayin da nake ciki na tsakewa ko hutawa.  Nan take nakan gane abinda ke sani hutu ko tsakewa da abinda ke iya hargiza ni kuma misali, na gane cewa wasu wakokin daukaka masu yawan kalmomi wadda basu burge ni ba, ko don sauti bai fito sarai ba ko kida t ayi yawa ba su kawo mini tsakewa har in iya natsuwa, shiru.  Haka ma dai wasu wakoki suluum, ba su iza ni yayin da nike cikin ibada ina neman Ubangiji, in fada nasa yadda nake matukar kaunar sa.  Amma yayin da nake hurta masa kalmar yabo ina nuna masa kauna ta a natse kawai sai in ji na sami tsakewa cikin natsuwa a zuci kamar yadda Ubangiji ya umarta.


Jadawali da ke a shafi na gaba ya dai nuna yadda ayyukan kwakwalwa suka.

YANAYIN AYYUKAN KWAKWALWA

· Ba gogurmaya balle fama nake aiwatar da ayyuka na.

Bin abinda ke aukuwa ko wakana
· A rayuwa ta, ina kama tashan abinda ke aukuwa ta ikon Allah

· Na gane cewa Ruhu Mai-Tsarki yana bubbugowa ne kamar kogi daga cikin ciki na

· Da yardar rai cikin dadi nake rayuwa bisa ayyukan da ke wakana a ciki na

· Ina jin dadin rayuwa cikin “Akwatina”

· Ina jin yawan lissafi bashi da amfani kamar aukuwar al’amuka tare nazari ko lissafawa

· Na fi jin dadin bishewa ko izawa daga cikin ciki na

· Ina ji kamar ina tafe da al’amura da ke wakana

· Ina sane idan abu na gudana a ciki na 

· Na kan kwatar da hankali na yayin da nake aiki domin in dandana abinda ke wakana a ciki na

· Ina sane da aukuwar al’amari na ruhu wanda ni ne na kirkiro a ciki na

· Na kan nemi kebabben wuri domin in cimma buri na cikakke

· Nakan nemi wata kungiya in ji dadin wannan abu tare da su

· Sai natsu, in sa hankali na, in sake domin al’amarin ya wakana

· Lokacin da al’amari ya ke aukuwa, ba ne katse shi har sai na cimma karshen sa

· Ba na wani aiki, sai na gane aukuwar

· Nakan magance damuwa idan na gane aukuwar ikon Ubangiji a ciki na.

· Yayin da nake koyon irin wannan rayuwa, nakan tarar yana sauki kuma yana aukuwa kullum.

· Na fahimci cewa  abinda taso daga nan yana dadewa

YANAYIN AYYUKAN KWAKWALWA
Wasu bincika da aka gudanar a dakin gwaje-gwayen barci yana da ban-sha’awa domin ya danganci natsuwa shiru da na ke magana akai.  An gano cewa idan muna falke gararau, ayyuka ko abubuwa da yawa kan gudana a tunanin mu.  Amma idan muna cikin hutawa ko ma mun shiga barci, wadannan tunanin kan ragu sosai har ya kai yanayin da ake cewa alpha level a turnance wato daga beta level kenan idan muna a falke wannan wata hanya ce, ko magwajin kwakwalwar tunanin mu yana zama kamar yadda Allah ya umurta.

 Na fadi haka ne domin hakn ya taimaka mini sosai, ni da nike mutumin kasashen yamma mai yawan nazari saboda amfani da bangaren hagu na kwakwalwa ta.  Na sani cewa natsuwa shiru a gaban Allah Ubangiji ba kamar fahimta irin ta mutum  ce kawai ba, Mutum yakan shiga wata famni ne na rayuwa (wato wata sani ne na zuciya) wannan ya kan bayyana, har  ana iya auna shi da kayayyakin kimiya.  Irin wadannan kayoyyakin za su iya taimakawa mutum har ya koyi yadda zai shiga irin wannan hutu da Littafi Mai-Tsarki ya kira natsuwa shiru a gaban Ubangiji.

Mun hada kudi har Dolar Amirka 49 da wani fasto ma’aikaci a majami’ar da na ke aiki mun sayi wata na’urar kimiya da ake gwada yanayin fatar jikin mu tum.  Na yi amfani da shi har na sawon mako biyu yayin da nake koyon natsuwa shiru agaban Ubangiji.  Na tarar ya amfame ni saboda na kan auna yanayin da nake ciki na tsakewa ko hutawa.  Nan take nakan gane abinda ke sani hutu ko tsakewa da abinda ke iya hargiza ni kuma misali, na gane cewa wasu wakokin daukaka masu yawan kalmomi wadda basu burge ni ba, ko don sauti bai fito sarai ba ko kida t ayi yawa ba su kawo mini tsakewa har in iya natsuwa, shiru.  Haka ma dai wasu wakoki suluum, ba su iza ni yayin da nike cikin ibada ina neman Ubangiji, in fada nasa yadda nake matukar kaunar sa.  Amma yayin da nake hurta masa kalmar yabo ina nuna masa kauna ta a natse kawai sai in ji na sami tsakewa cikin natsuwa a zuci kamar yadda Ubangiji ya umarta.


Jadawali da ke a shafi na gaba ya dai nuna yadda ayyukan kwakwalwa suka.

YANAYIN AYYUKAN KWAKWALWA

ALAKAR ABIN DA NA KE KOYARWA DA ADDINAN KASASHEN GABAS?
Mutane da yawa suna ta damuwa kan alakar da ke sakanin abin da na ko’yar da addinan kasashen gabos.  I ‘ to, ga sabbin tuba, sanin kowa na cewa jabu irin na shaidan zai yi kama da zahiri.  Shaidan ba shi da wata koyarwa ta ainihi, saidai ya kwafi jebu.  Don haka ba zai iya kirkiro komai na ainihi har ya taimaki wani ba.  kome.

Saboda da haka, idan na ga wani abu jebu yana tabuka wani abu, nakan tambayi kaina: “ko menene na ainihin da ya kamata in yi?” Yanzu kam, ba dukan mutane ne suke wannan tambayar ba.  Wasu su-kan ce “gara mun fit da hannu domin shaidan yana iya morar irin wannan abin,” ta haka sai su cire hannu su bar wa shaidan gallaba akan kome.  Yadda shaidan yake kwaran ikkilisiya shi ne, kawoi, ya kawo jebu sai ikkilisiya ta sake hannun ta kan abin da Ubangiji ya bata.  Wannan ya kau sa jama’ar Ubangiji da yawa su sorata, su guji al’amuran Ubangiji, a hankali ma abin baya karshen ta shaidan yana samu galaba, ikkilisiya kuma a bar ta a tutan babu.  Ka duba mana ka gani ko ba gaskiya ba ne.  mu kamar ikkilisiya, mun cire hannun mu daga abubuwa da yawa wai na duniya ne ko na shaidan, wato kamar su:  Harkar gwamnati, siyasa, taubijin wato radiyo mai hoto, gidajen wasannin kwakwayo, rawa, su radiyo, sha’anin ilimi, harkar kudi da batun na’ura mai kwakwalwa, da su wasannin motsa jiki masu ban sha’awa.


Littafi Mai-Tsarki ya ce mu ne zamu zama kai ba jela ba, kullum ci gaba za mu yi ba baya ba, mu zama masu bada rance ba mu ci bashi ba, wato mu ne zamu zama abin koyi (maimaitawar Shari’a 28:12,13).  Duk da haka za ka tarar cewa al’umai ne su ke mulki a maimakon mu ne (Kirista) ya kyautu mu mulke su me ya jawo haka?  Yawancin arzikin duniyan nan yana hannun al’umai ne wato su ne manyan attajirai maimakon a hannun mu Kirista, me ya sa?  Littafi Mai-Tsarki yayi karya kenan?  Ban tsammani ba!  Mu ne ba mu yi daidai ba, mun yarda tsoro ya cika mu a maimakon mu yi rayuwar mu cikin bangaskiya.  Saboda koyarwar da muka samu, mun janye jiki daga abubuwan da mu ke gani kamar akwai hadazi a ciki, don kawai muna jin tsoron shaidan da muguntar sa.  Ya kamata a ce muna cike da bangaskiya da rai a yalwace.  A maimakon haka sai banzan tsoro ga kuma fatara, kuma al’umai ne shugabannin mu suna m,ulki mu.


Ubangiji ya yafe mu saboda wannan banzan hali na rayuwa cikin ruhun tsoro.  (misali, bangaskiya cikin aikin shaidan) a maimakon “mu yi abinda da Allah ya nufa cikin bangaskiya”-----


Saboda haka, ina ganin babban zunubi ne mu guji yin wasu abubuwa kawai don shaidan yana yin jebun su, waato da hannun mu, muna mika wa mulkin duhu ragamar mulki.  Ni kam ina da ninyar kwace kowanne abinda shaidan ya sace.  Na yi imani nan da shekaru goma, ikkilisiya za ta falka ta kwace abubuwan da shaidan ya sace mata a shekaru 40 da suka gabata.  Karnin nan na alif da dari tara da tasa’in zai zama shekarun kwace kasar da shaidan ya sace ya lalata, wannan yana daya daga cikin ababan da za mu fansa.  Ina gayyatar ka/ku zama jarumai masu nasara, mu kwace kasar mu.


Akwai abubuwa biyu game da jebu:

· Sai dai su zama jebun abinda akwai anihinsa.

· Su zama jebun abinda ke da daraja.

Saboda haka, tunda addinan kasashen yamma suna morar natsuwa shiru wajen karba daga duniyar ruhu wato wajen aljannu, to na san abubuwa biyu:

· Mu ma mu mori natsuwa shiru (an tabbatar da haka a zubura 46:10).

· Mu zama shiru, mu natsu har mu karba daga Ruhu Mai-Tsarki yana da babban muhimanci

A ra’ayi na, tunda safin kasashen Gabas bai bi ta hanyar Yesu Kiristi ba, masafan sun shiga tarkon aljanu kenan yayin da suke shiga duniyar ruhu.  Ko da shike wasu hanyryin shiga duniyar ruhu suna tsakiya wato basu nan basu kuma can; yan kungiyoyin asiri ko Kirista su kan mori wannan hanyar.  Wasu hanyoyin kuma ba haka suke ba.  Mutumin da ba Kirista ba yana iya morar kwaya wajen shiga duniyar ruhu, wannan bai cancanta ba ko kadan kuma an haranta shi ga kowane Kirista cikin Littafi Mai-Tsarki.  Kalmar nan maitanci a cikin Littafi Mai-Tsarki shi ne pharmecea, wato an alakance shi da kwaya.


Tunda shi Kirista ya shi Yesun, yana kare shi ta kowace hanya har ya iya shiga kursiyin Ubangiji Allah – kamar yadda yayi da Yahaya a wahayin Yahaya.

Shin, Menene Addu’a?
Na yanka shawara cewa mutane biyu da su ke cikin soyayya, suna kuma nuna wa juna matu kar kauna shi ne addu’a.  idan muka duba baya cikin tarihi a gonar Aidan, mu ga yadda Allah ya yi ma’amala da Adamu da Nana Hauwa’u da sanyin la’asar zai mu tarar cewa Allah ya bayyana kauna a fili, za mu tara ganewa zumuncin mu da Ubangiji Allah al’amari ne tsakanin wadan da suke cikin soyayya matuka.  Ka na iya samun irin wadannan misalai da yawa a cikin zabura.


Domin haka yayin da muke cikin addu’a muna zuwa wurin Yesu, abokin mu kenan.  Yesu ya ce, “Nan gaba bana kara kiran ku bayi, sai dai aminai (Yahaya 15:15)”.  Muna gina wannan soyayyan tare.  Na tarar cewa gina da inganta soyayya yakan bi wadanan hanyoyin.


Yin addu’a yana nuna kamanin zama amini ne


(Ba yin wani abu ba ne amma kasancewa tare da wani ne).

1) Mataki na 1 – DAUKI ABU DA SAUKI

Sai in fadi abinda ke faruwa a duniya (wasanni da yanayi)

2) Mataki na 2 – FARA AMINCEWA

Ina fadin abinda na ke tunani ko tsammani da yadda na ke ji a jiki na.

3) Mataki na 3 – KWAKKWARAR ANINCEWA

Nakan fadi buri na, kuskurori na da kowane abinda ya zama jidali ko abin takaici

4) Mataki na 4 – SHAKUWA DA JUNA SOSAI

Sai in zauna a gaban amini na, kalmomi sun kasa domin bayyana dandanon kasancewar sa tare da ni.

5) Mataki na 5 – HADIN KAI

Na zama daya da wannan aminin nawa, ina magana, ina ji a raina, ina kuma aikata kome tare da la’akari da yadda SHI zai ji a ran sa, ko ya dauka a ransa.

	

	Addu’a ba yin wani abu ba ne, amma kasancewa tare da wnai har sai mun shaku, mun zama daya da SHI, wato ni in zama bayyanuwar Yesu kasan wato a ce in an gan ni, an ga Yesu ko in an ji ni to an saurari Yesu kenan

	


Wata Shairiyar Waka game da Allah a yanzu
Asirin rayuwa cikin nasara shi ne mutum ya dauki Ubangiji Allah a matsayin mai iya biyan bukata a ko yaushe, ko a yau, ba kamar a tarihi ba.  Yayin da ni ke koyon wannan dabi’ar, sai na tarar da wannan kyakkyawar sha’iriyar waka wadda na tabbata zai zama da amfani da albarka a gare ka.


Na yi ta nadama akan abubuwa da suka faru


Ina kuma fargaba da tsoron abinda zai auku nan gaba.


Kwatsam, sai ubangiji ya fara magana:

“Muddin kana cika rayuwarka da tunanin abubuwa da suka wuce, ka na tunanin kuskurorin da ka yi, ka na hana kanka sukuni kana ta nadama, Akwai wahala.  Wato ba ni a cikin harkarka kenan.

Domin suna na ba wai da NINE ba”.
“Amma in kana rayuwar ka da wannan fahimi, kome zai zama da sauki.  Gama ina nan.

Suna na kuwa, NINE.”
Helen Mallicoat (Helin Malikot)

Addu’a. “Ubangiji Allah, ka taimaka mu, mu iya fahimtar tsirrin zama a natse-shiru a gaban ka, har mu gane al’amuran Ruhu ka Mai-Tsarki.”

Ga yadda zaka yi don kanka
Ka roki Ubangiji Allah, ya nuna maka hanyoyi ko matakan da za ka dauka domin ka iya natsuwa shiru.  Ka roke shi dabi’ar da za ka koya har ya zama maka ji

